
	1.
	Իրավական ակտի ընդունման անհրաժեշտությունը

	1.1.
	Նախագծի ընդունման անհրաժեշտությունը բխում է ՀՀ Ազգային ժողովի 2019 թվականի փետրվարի 14-ի ԱԺՈ-002-Ն որոշմամբ հավանության արժանացած ՀՀ կառավարության ծրագրի 4.2. գլխի՝ «Աղքատության հաղթահարումը, սոցիալական պաշտպանությունը և ժողովրդագրությունը» դրույթներից, որտեղ ամրագրված է ծառայությունների բարելավման և համայնքահեն ծառայությունների ներդնման գործընթացի կարևորությունը: Նախագծի մշակումը պայմանավորված է նաև Աշխատանքի և սոցիալական պաշտպանության ոլորտի զարգացման ռազմավարության (Նախագիծ) միջոցառումների իրականացման անհրաժեշտությամբ: Նախագծի մշակումը պայմանավորված է ՀՀ կառավարության 2019 թվականի մայիսի 16-ի N 650-Լ որոշման N 1 հավելվածի 2-րդ կետում ամրագրված միջոցառման իրականացման անհրաժեշտությամբ:
Սույն Ծրագրի ընդունման նպատակը տարեց մարդկանց համար բարենպաստ և առողջ միջավայրի ստեղծումը, նրանց իրավունքների պաշտպանության, արժանավայել, առողջ և ակտիվ երկարակեցության ապահովումն ու խնամքի ծառայությունների բարելավումն է: 

	1.2.
	Կարգավորման հարաբերությունների ներկա վիճակը և առկա խնդիրները

	
	    Ներկա դրությամբ Հայաստանի Հանրապետությունում տարեցների սոցիալական պաշտպանությունն նույնացվում է նրանց մատուցվող խնամքի և սոցիալական այլ ծառայությունների հետ: Հանրապետությունում բացի Մարդու իրավունքների պաշտպանի գրասենյակից և մի քանի իրավապաշտպան հասարակական կազմակերպություններից, չկա տարեցների իրավունքները պաշտպանող որևէ այլ կառույց, թերևս մասնակիորեն նաև՝ սոցիալական ծառայություններ տրամադրող մարմինները:
Հայաստանի Հանրապետությունում այսօրվա դրությամբ գործում է տարեց և (կամ) հաշմանդամություն ունեցող (այդ թվում՝ հոգեկան առողջության կամ մտավոր խնդիրներ ունեցող) անձանց շուրջօրյա խնամքի ծառայություն մատուցող 12 հաստատություն (տուն-ինտերնատ, խնամքի կենտրոն, խնամքի տուն), այդ թվում 7-ը՝ ոչ պետական: Բոլոր հաստատություններում միասին բնակվում է շուրջ 1390 մարդ (որից՝ ոչ պետական հաստատություններում 180 մարդ), տնային պայմաններում սպասարկվում է ավելի քան 3800 մարդ, իսկ ցերեկային կենտրոններ հաճախում է շուրջ 2000-ը: Միաժամանակ 150 տարեց ընդգրկված է Լոռու և Շիրակի մարզերի 10 համայնքներում 2018թ. ստեղծված ակտիվ երկարակեցության խմբերում, որոնք ակտիվորեն զբաղվում են համայնքի խնդիրներով, օգնում համայնքի խնամքի կարիք ունեցող տարեցներին: Յուրաքանչյուր խումբ ունի իր լիդերը, իսկ նրանց աշխատանքը համակարգվում է մարզային համակարգողի կողմից: Հանրապետությունում բնակվող ավելի քան 7400 տարեց անձ օգտվում է սոցիալական այս կամ այն ծառայությունից:
     Պետական ենթակայություն տուն-ինտերնատներում մեկ շահառուի խնամքի մեկ օրվա ծախսը միջինում կազմում է 3700 դրամ, իսկ մեկ շահառուի՝ տնային պայմաններում մեկ օրվա խնամքի ծախսը՝ 390 դրամ: 
    Անկախ այն հանգամանքից, որ ծերացման հետևանքների հաղթահարման և տարեցների սոցիալական պաշտպանության ոլորտում վերջին տարիներին իրականացվել են բազմաթիվ ծրագրեր, միջոցառումներ, ընդունվել՝ իրավական ակտեր, դեռևս առկա են բազմաթիվ չլուծված խնդիրներ և նոր մարտահրավերներ: Մասնավորապես` 
1) գործող սոցիալական ծառայությունների տրամադրման ներկա համակարգի կողմից՝ տարեցների սոցիալհոգեբանական, իրավական, առողջապահական, բնակարանային ապահովության կարիքներն ամբողջ ծավալով բավարարելու անկարողությունը. 
2) տարեցներին տրամադրվող սոցիալական ծառայությունների աշխարհագրորեն անհամաչափ բաշխվածությունը (դրանք հիմնականում տեղակայված են քաղաքային համայնքներում և սպասարկում են սահմանափակ թվով տարեցների). 
3) Հայաստանում տարեցների ակտիվության ցուցանիշների ամբողջական հավաքագրման մեխանիզմի բացակայությունը. (ՄԱԿ-ի Եվրոպական տնտեսական հանձնաժողովի վիճակագրական բաժանմունքի կողմից տարածաշրջանի երկրների տարեցների ակտիվության իրավիճակի գնահատման համար առաջարկված 22 հիմնական ցուցանիշներով բնութագրվում են տարեցների զբաղվածության մակարդակը, նրանց մասնակցությունը հասարակական կյանքին, անկախ, առողջ և անվտանգ կյանքը, տարեցների ակտիվ կենսաակերպ վարելու համար հնարավորություններն ու բարենպաստ միջավայրը, սակայն Հայաստանում ներկայումս հավաքագրվում է ընդամենը 11 ցուցանիշ: Քանի որ ժամանակակից հասարակություններում տարեցների ակտիվության ցուցանիշներն անհրաժեշտ են գործիք տարեց մարդկանց ներուժի չափման համար, ուստի Հայաստանում բացակայող ցուցանիշները խոչընդոտ են տարեցների ակտիվությունը լիարժեք գնահատելու համար). 
4) տարեցներին մատուցվող սոցիալական և առողջապահական ծառայությունների ոչ բավարար որակը և մատչելիությունը. 
5) տարեցների՝ սեփական իրավունքների և գործող ծառայությունների վերաբերյալ իրազեկվածության ցածր մակարդակը. 
6) տարեցների՝ առավել երկար աշխատանքային կյանքի ապահովման բավարար հիմքերի բացակայությունը. 
7) պետական և համայնքային մակարդակներում որոշումների կայացմանը տարեցների մասնակցության ապահովման մեխանիզմների բացակայությունը. 
8) տարեցներին համայնքային պատշաճ ծառայություններ մատուցելու համար պետական ու տեղական ինքնակառավարման մարմինների կողմից ստացվող ֆինանսավորման ոչ բավարար լինելը. 
9) ծառայությունների պատվիրակման համար ռեսուրսների և «մրցակցային» մեխանիզմների անբավարար լինելը և այլն. 
10) համայնքային և համայնքահեն ծառայությունների անբավարար լինելը. 
11) ծերաբանության և ծերաբուժության (գերիատրիա, գերոնտոլոգիա) ինստիտուտների անկատարությունը և այլն: Առկա խնդիրների լուծումն այսօր արդեն հրամայական է դարձել խնամքի ծառայությունների բարելավումը և դրանց փոխարինումը տարբեր համայնքահեն ծառայություններով:

	2.
	Առաջարկվող կարգավորման բնույթը

	
	Նախագծի նպատակն է իրականացնել խնամքի ինստիտուցիոնալ ծառայություններից աստիճանաբար և անցնցում անցում համայնքային ծառայությունների մատուցմանը, շեշտադրելով համայնքի և ընտանիքի դերը տարեցի կյանքում, ինչպես նաև տարեցի մասնակցությունը համայնքային կյանքում և որոշումների կայացմանը: ՀՀ Սահմանադրության 48-րդ հոդվածն ամրագրում է, որ տարեց մարդկանց արժանապատիվ կենսամակարդակի ապահովումը տնտեսական, սոցիալական և մշակութային ոլորտներում պետության հիմնական խնդիրներից մեկն է և պետությունը պարտավոր է իր հնարավորությունների շրջանակներում միջոցներ ձեռնարկել նշված հոդվածում ամրագրված խնդիրների իրականացման համար: Սույն նախագիծը մշակելիս հաշվի են առնվելու նաև հետևյալ միջազգային փաստաթղթերի հիմնարար դրույթները, որոնց միացել է մեր երկիրը՝ 
1)ՄԱԿ-ի «Ծերության խնդիրների վերաբերյալ Մադրիդի միջազգային գործողությունների պլանի ռեգիոնալ իրականացման ռազմավարությունը» (2002թ.), որն ամրագրում է ծերացման խնդիրներին առնչվող՝ մասնակից երկրների համար 10 հանձնառություն. 
2)Առողջապահության համաշխարհային կազմակերպության «Ծերացման և առողջության զեկույցը» (2015 թ.). 
3)Վիեննայի նախարարների հռչակագրի հիմնական նպատակները (2012թ.). 
4) ՄԱԿ-ի Եվրոպայի տնտեսական հանձնաժողովի «Կայուն հասարակություն բոլոր տարիքի անձանց համար. Երկարակեցության ներուժի իրացումը» խորագրով նախարարական համաժողովում ընդունված փաստաթուղթը (Լիսաբոն, 2017թ.):
 Սույն Ծրագրի գերակայություններն են.
1) Ծառայությունների մատուցման իրավական կարգավորումների կատարելագործումը.
2) տարեցներին մատուցվող ծառայությունների պատվիրակման մրցակցային գործընթացի ընդլայնում և մեխանիզմների դյուրացումը.
3) համայնաքային և համայնքահեն ծառայությունների ընդլայնումն ու զարգացումը.
4) տարեցների ներառականության և մասնակցության ապահովում հասարակական կյանքի բոլոր ոլորտներում, մասնավորապես` իրենց վերաբերող որոշումների կայացման մակարդակում.
5) խնամքի ծառայությունների որակի բարելավումը.
6) սոցիալական աջակցության բոլոր միջոցառումներն իրավունքահեն են և ուղղված են տարեց մարդու առողջ, ակտիվ, արժանապատիվ և անկախ կյանքով ապրելու հնարավորության ապահովմանը:
    Միաժամանակ սույն նախագծի հավելվածով՝ միջոցառումների ծրագրով նախատեսվում է նոր  ծառայության ներդրում՝ ճգնաժամային կենտրոնների ստեղծում, ինչի անհրաժեշտությունը բխում է հասարակական կյանքի առկա իրողությունից, երբ 2020 թ․ Համավարակով և պատերազմի հետևանքով բազմաթիվ հրատապ լուծում պահանջող խնդիրներ էին առաջացել, իսկ գործող օրենսդրությունը և մեր առկա ռեսուրսները  թույլ չէին տալիս իրականացնել սոցիալական պաշտպանության համարժեք գործողություններ։
    Միաժամանակ, հաշվի առնելով, որ փոխվել են տարեցների խնամքի և սոցիալական այլ ծառայությունների տրամադրման քաղաքականությունը, մոտեցումները և տրամաբանությունը, ինչպես նաև այն, որ Հայաստանի Հանրապետության կառավարության 2017 թվականի մայիսի 18-ի «Ծերացման հետևանքների հաղթահարման և տարեցների սոցիալական պաշտպանության ռազմավարությանը և ռազմավարության իրականացման 2017-2021 թվականների միջոցառումների ծրագրին հավանություն տալու մասին» N 20 արձանագրային որոշմամբ նախատեսված միջոցառումների մեծ մասն արդեն իսկ կատարված են, իսկ նրանք, որոնք նախատեսված են 2020-2021 թթ., որոշ խմբագրումներով ներառվել են սույն Ծրագրի միջոցառումների ծրագրում, նախագծի ընդունման արդյունքում ուժը կորցրած կճանաճվի նաև նշված արձանագրային որոշումը՝ նպատակ ունենալով խուսափել միջոցառումների կրկնություններից:

	3.
	Նախագծի մշակման գործընթացում ներգրավված ինստիտուտները և անձինք

	
	 Աշխատանքի և սոցիալական հարցերի նախարարություն
 Նախագիծը քննարկվել է շահագրգիռ հասարակական կազմակերպությունների, Տարեցների պաշտպանության ցանցի հետ, ինչպես նաև նախագիծը դրվել է հանրային քննարկման իրավական ակտերի նախագծերի հրապարակման միասնական կայքում:

	4.
	Ակնկալվող արդյունքը

	
	Ակնկալվում է, որ սույն նախագծի ընդունման արդյունքում՝ Ծրագրի գործունեության ընթացքում և մինչև ծրագրի գործունեության ավարտը՝
1) վերանայված կլինի ոլորտի ողջ օրենսդրական դաշտը.
2) գնահատված կլինեն ինչպես սոցիալական պաշտպանության հաստատություններում խնամվող, այնպես էլ դրանցից դուրս գտնվող տարեցների սոցիալական կարիքները (գնահատված է շուրջ 1000 տարեցի կարիք).
3) հաստատված կլինի ներդնման ենթակա համայմքահենք ծառայությունների ցանկը` ըստ ծառայությունների տեսակների և ըստ համայնքների.
4) կբարելավվի գործող ծառայությունների որակը.
4) Հանրապետության  10 մարզում ստեղծված կլինեն ցերեկային կենտրոններ, յուրաքանչյուրն առնվազն 50 այցելուի հաշվարկով.
5) անկանխատեսելի ու ճգնաժամային իրավիճակներում տարեց անձանց աջակցելու նպատակով հանրապետությունում կստեղծվեն ճռնաժամային երեք կենտրոններ՝ 60 տարեցի համար։
6)hանրապետության բոլոր մարզերում ներդրված կլինի տնային խնամքի ծառայությունը: Տնային խնամքի կարիք ունեցող տարեցների ընդհանուր թվի առնվազն 80%-ը ստանում է ակնկալվող ծառայությունը, իսկ անկողնային խնամքի կարիք ունեցող առնվազն 20 տարեց (խնամող չունենալու պարագայում)՝ գնահատված կարիքի հիման վրա, փորձնական ծրագրով ստանում է շուրջօրյա խնամք տնային պայմաններում:
Եվ այս ամենի արդյունքում կբարելավվի տարեցների կյանքի որակը:




ՏԵՂԵԿԱՆՔ
«ՏԱՐԵՑՆԵՐԻՆ ՄԱՏՈՒՑՎՈՂ ԽՆԱՄՔԻ ԾԱՌԱՅՈՒԹՅՈՒՆՆԵՐԻ ԲԱՐԵԼԱՎՄԱՆ ԵՎ ՀԱՄԱՅՆՔԱՀԵՆ ԾԱՌԱՅՈՒԹՅՈՒՆՆԵՐԻ ՆԵՐԴՆՄԱՆ ՈՒ ԶԱՐԳԱՑՄԱՆ ԾՐԱԳԻՐԸ ԵՎ ԾՐԱԳՐԻ ԻՐԱԿԱՆԱՑՈՒՄՆ ԱՊԱՀՈՎՈՂ ՄԻՋՈՑԱՌՈՒՄՆԵՐԻ 2021-2023 ԹՎԱԿԱՆՆԵՐԻ ՊԼԱՆ-ԺԱՄԱՆԱԿԱՑՈՒՅՑԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

         Սույն որոշման նախագծի ընդունման առնչությամբ ընդունման ենթակա իրավական ակտերի ցանկը ներկայացված է սույն  Նախագծի N 2 հավելվածում:

ՏԵՂԵԿԱՆՔ
«ՏԱՐԵՑՆԵՐԻՆ ՄԱՏՈՒՑՎՈՂ ԽՆԱՄՔԻ ԾԱՌԱՅՈՒԹՅՈՒՆՆԵՐԻ ԲԱՐԵԼԱՎՄԱՆ ԵՎ ՀԱՄԱՅՆՔԱՀԵՆ ԾԱՌԱՅՈՒԹՅՈՒՆՆԵՐԻ ՆԵՐԴՆՄԱՆ ՈՒ ԶԱՐԳԱՑՄԱՆ ԾՐԱԳԻՐԸ ԵՎ ԾՐԱԳՐԻ ԻՐԱԿԱՆԱՑՈՒՄՆ ԱՊԱՀՈՎՈՂ ՄԻՋՈՑԱՌՈՒՄՆԵՐԻ 2021-2023 ԹՎԱԿԱՆՆԵՐԻ ՊԼԱՆ-ԺԱՄԱՆԱԿԱՑՈՒՅՑԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Հայաստանի Հանրապետության կառավարության որոշման նախագծի ընդունման կապակցությամբ 2021-2023 թվականների պետական բյուջեներում ծախսերի և եկամուտների էական ավելացում կամ նվազեցում չի նախատեսվում:  2022-2023 թվականներին սույն նախագծի իրականացման համար նախատեսվում է 261 145,2 հազ․ դրամ լրացուցիչ ֆինանսավորում։ Յուրաքանչյուր տարվա բյուջետային հայտի նախագիծը կազմելիս կքննարկվեն առկա հնարավորությունները և կհստակեցվեն տվյալ տարվա միջոցառումների իրականացման համար   անհրաժեշտ ֆինանսական միջոցները:


ՀԱՇՎԱՐԿ
ԱՆՀՐԱԺԵՇՏ ՖԻՆԱՆՍԱԿԱՆ ՄԻՋՈՑՆԵՐԻ 
ՃԳՆԱԺԱՄԱՅԻՆ ԿԵՆՏՐՈՆԻ ՍՏԵՂԾՄԱՆ  ԵՎ ՄԵԿ ՏԱՐՎԱ ԳՈՐԾՈՒՆՈՒԹՅԱՆ ՀԱՄԱՐ
  (30 տարեցի հաշվարկով)
Սույն միջոցառման համար, ըստ նախնական հաշվարկների անհրաժեշտ է  31 825,0 հազ․ դրամ, այդ թվում՝ 
1․ 30 տարեցի սննդի ծախս – 16 425,0 հազ․ դրամ (30 մարդ x 365 օր x 2000․դր․)
[bookmark: _GoBack]2․ Կենտրոնի աշխատողների աշխատավարձ – 14 400,0 հազ․ դրամ (8,0 հաստիք x 150,0 հազ․դր․x 12 ամիս)
3․ Տնտեսական ծախսեր – 500,0 հազ․ դրամ
4․ այլ չնախատեսված ծախսեր – 500, 0 հազ․դրամ
Ծախսերի մեջ հաշվի չեն առնվել  այն ծախսերը, որոնք  պետք կատարվեն դրամաշնորհի մրցույթում հաղթած կազմակերպության և համայնքի կողմից։


ՀԱՇՎԱՐԿ
ԱՆՀՐԱԺԵՇՏ ՖԻՆԱՆՍԱԿԱՆ ՄԻՋՈՑՆԵՐԻ 
«ՏԱՐԵՑՆԵՐԻ ՑԵՐԵԿԱՅԻՆ ԿԵՆՏՐՈՆՆԵՐԻ ՍՏԵՂԾՈՒՄ» ՄԻՋՈՑԱՌՄԱՆ ԻՐԱԿԱՆԱՑՄԱՆ ՀԱՄԱՐ  
(50 տարեցի հաշվարկով)

Սույն միջոցառման համար անհրաժեշտ է նախատեսել միայն սոցիալական սպասարկողների (խնամող) աշխատավարձի և շահառուների սննդի ծախսի գումար:
50  տարեցի սպասարկման և սոցիալական ծառայությունների մատուցման համար ցերեկային կենտրոնում տարեկան ծախսը կկազմի  11 000.0 հազ. դրամ (8,0 հաստիքային միավոր աշխատողի աշխատավարձ, շահառուների շաբաթական 5 օր, օրը՝ մեկանգամյա սնունդ, կոմունալ և այլ), այսպիսով մեկ տարեցի մեկ օրվա ծախսը (ներառյալ կենտրոնի պահպանման ծախսերը) կազմում է 880 դրամ:
Քանի որ ծառայությունը մատուցվելու է դրամաշնորհի տրամադրման մրցույթում հաղթած կազմակերպության միջոցով, ուստի անհրաժեշտ ծախսը, որն ակնկալվում է պետական բյուջեից իր մեջ չի ներառում Կենտրոնի շենքի գնման կամ վարձակալության համար անհրաժեշտ ծախսերը, որը պետք է ապահովվի ծառայություն մատուցող կազմակերպությունը;
Հաշվի չեն առնված նաև հնարավոր ներդրումները համայնքից, օրենքով չնախատեսված միջոցներից կամ դոնոր կազմակերպություններից, անձանցից կամ՝ շահառուներից:


ՀԱՇՎԱՐԿ
ԱՆՀՐԱԺԵՇՏ ՖԻՆԱՆՍԱԿԱՆ ՄԻՋՈՑՆԵՐԻ
«Խնամքի կարիք ունեցող տարեց անձին տնային պայմաններում շուրջօրյա խնամքի տրամադրում» միջոցառման իրականացման համար  (20 շահառուի հաշվարկով)


Միջոցառումն իրականացվելու է դրամաշնորհի տրամադրման մրցույթում հաղթած կազմակերպության հաշվին, հետևաբար, բյուջեից  որպես դրամաշնորհ տրվող գումարը նախատեսված է միայն սոցիալական սպասարկողների աշխատավարձի համար։ Մնացած վարչա-տնտեսական և այլ ծախսերը կհոգա մրցույթում հաղթած կազմակերպությունը։
Այսպես․ միջոցառման շրջանակում, ելնելով ծառայության շուրջօրյա ռեժիմից, նախատեսվում է 20 շահառուի տնային խնամքի կազմակերպման գործում ընդգրկել 50 սոցիալական սպասարկողի, այդ թվում`  10 շահառուի խնամքի համար՝ 20 սպասարկող (12-ժամյա հերթափոխ), իսկ 10 շահառուի համար՝ 30 (24-ժամյա հերթափոխ):  Պայմանականորեն ընդունելով, որ ընտանիքում       աշխատող անդամ ունեցող շահառուները կլինեն 10-ը, իսկ միայնակ տարեցները, որոնք ընդհանրապես չունեն խնամող և որոնց անհրաժեշտ կլինի 24-ժամյա ռեժիմով խնամք՝ ևս 10-ը։ 
Այսպիսով, պահանջվող գումարի հիմքում ընկած է 50 սոցիալական սպասարկողի աշխատավարձի չափը, որը համապատասխանեցվել է տնային պայմաններում խնամքի ծառայություններ մատուցող  պետական կազմակերպության սոցիալական սպասարկողի աշխատավարձին (92 617 դրամ): Ընդամենը տարեկան ծախսը կկազմի 55  570,2 հազ․ դրամ  (50, 0 հաստիք x92 617 դրամ x12 ամիս)։
Այսպիսով, մեկ շահառուի շուրջօրյա տնային խնամքի մեկ տարվա ծախսը կազմում է  2 778.5 հազ. դրամ կամ մեկ օրվա ծախսը՝ 7612.3 դրամ  (նույն ծառայության արժեքը մասնավորի կողմից տրամադրվելու դեպքում՝ կազմում է օրական միջինում 10 000 դրամ): 


